
ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել ՀՀ ներքին գործերի նախարարության ոստիկանությունը՝ վերջինիս ստորաբաժանումների կողմից վարձակալական հիմունքներով զբաղեցրած տարածքների փոխարեն պետական սեփականություն հանդիսացող տարածքներ առաջարկելու խնդրանքով:
ՀՀ ՏԿԵՆ պետական գույքի կառավարման կոմիտեի կողմից ներկայացված պետական սեփականություն հանդիսացող տարածքների ցանկի հիման վրա Ոստիկանության կողմից իրականացված ուսումնասիրության արդյունքում վերջինս առաջարկել է քաղաք Երևան, Կենտրոն, Նորագյուղ թաղամաս 108 հասցեում գտնվող անշարժ գույքից շուրջ 2 հա հողատարածք հատկացնել Ոստիկանությանը՝ պարեկային ծառայության պահպանության հատուկ տարածքը չափորոշիչներին համապատասխանեցնելու համար: 
[bookmark: _GoBack]Հիմք ընդունելով վերոգրյալը և ի կատարումն ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելվածների «ՀՀ տարածքային կառավարման և ենթակառուցվածքներ նախարարություն» բաժնի 99.1-րդ կետի՝ պետական մարմինների կողմից վարձակալական հիմունքներով զբաղեցրած տարածքները պետական սեփականություն հանդիսացող տարածքներով փոխարինելու վերաբերյալ, Պետական գույքի կառավարման կոմիտեն մշակել է «Հողամաս հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է քաղաք Երևան, Կենտրոն, Նորագյուղ թաղամաս 108 հասցեում գտնվող 2.00331 հա մակերեսով հողատարածքը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության ներքին գործերի նախարարության ոստիկանությանը: 
Միաժամանակ հաշվի առնելով, որ վերը նշված անշարժ գույքն անհատույց օգտագործման իրավունքով ամրացված է «Հայաստանի Հանրապետության գիտությունների ազգային ակադեմիայի Գ. Ս. Դավթյանի անվան հիդրոպոնիկայի պրոբլեմների ինստիտուտ» պետական ոչ առևտրային կազմակերպությանը, Նախագծով նախատեսվում է նաև դրույթ՝ վերջինիս հետ կնքված ոչ բնակելի տարածքի անհատույց օգտագործման պայմանագրում որոշումից բխող փոփոխություն կատարելու մասին համաձայնագիր կնքելու վերաբերյալ:
«Հողամաս հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում նախատեսվում է ծախսերի նվազեցում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  


